
Láhkaásahus, beaiváduvvon juovlamánu 19.b. 2008:s nr. 1480 

Sámediggeválgga birra  

 

§ 39a evttohuvvo lasáhus nu ahte ođđa nubbi lađas čuodjá ná:  

  

§ 39a. Jienasteaddjit geat sáhttet dušše ovdalgihtii jienastit  

(1)   Jienasteaddjit geat leat čálihuvvon jienastuslohkui suohkaniidda gos leat unnit go 

30:s čálihuvvon jienastuslohkui sáhttet dušše ovdalgihtii jienastit, gč. sámelága § 2-3. 

Mearridan dihte makkár suohkaniidda dat galgá gustot, de galgá biddjojuvvot vuođđun 

Sámedikki válgajienastuslohku geassemánu 30.b. rádjái dan jagi go maŋemus 

lágiduvvui suohkanstivra- ja fylkkadiggeválga.  

 

(2)    Suohkaniin gos leat unnit go 30:s čálihuvvon jienastuslohkui, gč. 1. čuoggá, 2.  

cealkaga, galgá sámeválgastivra ovdalgo ovdalgihtii jienasteapmi álgá, dieđihit 

jienasteddjiide ahte sii besset dušše sámediggeválgii jienastit ovdalgihtii jienasteami 

áigodagas. Diehtu galgá leat čálalaččat ja das galget dušše dieđut  

a) láhkavuođu birra manin jienasteaddji dušše beassá ovdalgihtii jienastit 

b) makkár suohkanii jienasteaddji lea čálihuvvon jienastuslohkui 

c) ovdalgihtii jienasteami áigodaga birra 

d) makkár báikkiin suohkanis vuostáiváldet ovdalgihtii jienaid 

e) vejolašvuođa birra sáhttit ovdalgihtii jienastit eará suohkaniin, ja  

f) dan birra ahte beassá jienastit olgoriikkas, Svalbárddas ja Jan Mayenis.  

